
A.L. 183 tal-2026

ATT DWAR L-IMMIGRAZZJONI
(KAP. 217)

Regolamenti tal-2026 li jemendaw ir-Regolamenti dwar l-
Immigrazzjoni 

BIS-SAĦĦA tas-setgħat mogħtija bl-artikolu 36 tal-Att dwar l-
Immigrazzjoni, il-Ministru responsabbli għall-immigrazzjoni għamel
dawn ir-regolamenti li ġejjin:-

Titolu.

L.S. 217.04.

1. It-titolu ta’ dawn ir-regolamenti hu r-Regolamenti tal-2026
li jemendaw ir-Regolamenti dwar l-Immigrazzjoni u dawn ir-
regolamenti għandhom jinqraw u jinftiehmu ħaġa waħda mar-
Regolamenti dwar l-Immigrazzjoni, hawn aktar ’il quddiem imsejħa r-
"regolamenti prinċipali".

Jemenda r-
regolament 2 
tar-regolamenti 
prinċipali.

2. Ir-regolament 2 tar-regolamenti prinċipali għandu jiġi
emendat kif ġej:

(a) minnufih wara t-tifsira "liċenza" għandha tiġi
miżjuda t-tifsira ġdida li ġejja: 

(b) minnufih wara t-tifsira "persuna li ma titħalliex
tidħol" għandha tiġi miżjuda t-tifsira ġdida li ġejja:

Iżid regolament 
ġdid mar-
regolamenti 
prinċipali.

3. Minnufih wara r-regolament 22 tar-regolamenti prinċipali

L.S. 291.10.

" "multa fuq il-post" għandu jkollha l-istess tifsira
kif mogħti lilha fir-Regolamenti dwar Multi Fuq il-Post
(Residenti Mhux Abitwali);"; 

L.S. 291.10.

" "resident mhux abitwali" għandu jkollha l-istess
tifsira kif mogħti lilha fir-Regolamenti dwar Multi Fuq il-
Post (Residenti Mhux Abitwali);";

għandu jiġi miżjud ir-regolament ġdid li ġej:

"Deċiżjoni tal-
Uffiċjal 
Prinċipali tal-
Immigrazz-
joni.
L.S. 291.10.

23. L-Uffiċjal Prinċipali tal-Immigrazzjoni jista’,
fir-rigward ta’ kwalunkwe resident mhux abitwali li fuqu
tkun ġiet imposta multa fuq il-post u li, wara kundanna
minn Kummissarju għall-Ġustizzja skont ir-Regolamenti
dwar Multi fuq il-Post (Residenti mhux Abitwali), jonqos
jew jirrifjuta li jħallas l-ammont dovut, joħroġ deċiżjoni
lir-resident mhux abitwali kkonċernat li tiċħadlu permess
sabiex jidħol jew jibqa’ f’Malta għal perjodu li ma
jeċċedix tnax (12)-il xahar skont is-setgħat mogħtija lilu
taħt l-artikolu 6(1)(b) tal-Att:

Iżda dan ir-regolament ma għandux japplika
għal ċittadini Maltin, ċittadini ta’ Stat Membru tal-Unjoni
Ewropea, ċittadini ta’ Stat Membru taż-Żona Ekonomika
Ewropea jew ċittadini tal-Konfederazzjoni Żvizzera:

L.S. 291.10.

Iżda wkoll l-Uffiċjal Prinċipali tal-
Immigrazzjoni għandu jinforma lir-resident mhux
abitwali dwar din id-deċiżjoni permezz tal-indirizz
elettroniku pprovdut mir-resident mhux abitwali skont ir-
regolament 8(2) tar-Regolamenti dwar Multi fuq il-Post
(Residenti mhux Abitwali): 

Iżda wkoll l-Uffiċjal Prinċipali tal-
Immigrazzjoni għandu jikkunsidra li jirtira jew jissospendi
d-deċiżjoni għal raġunijiet umanitarji jew għal raġunijiet
oħra li jista’ jqis xierqa.".

